
హిస్టీరియా - చార్కాట్ పాత్ర
హిస్టీరియాకు వైద్యస్థాయిని సమకూర్చిన చార్కాట్ (1825-1893)ను గురించి తెలుసుకొని తరువాత దాని పరిణామాన్ని చూద్దాం. వందేళ్ళ చరిత్ర వున్న హిస్టీరియా నేడు ఆధునిక మానసిక చికిత్సలోకి ప్రవేశించిన తీరు శాస్త్రీయమా అనేది ప్రశ్న. జబ్బుకూ-నటించే రోగానికి తేడా గమనించాలని హిస్టీరియా చరిత్ర సూచిస్తున్నది. హిస్టీరియా లక్షణాలలో మాటలు చెప్పకుండా సూచించే రీతులు ప్రధానం కాగా, జబ్బున్న మనుషుల లక్షణాలను అనుకరించడం, నిస్సహాయతను నటించడం మరో లక్షణం. ఇందులో కొంత మోసపూరిత ధోరణి, ఇతరులపై ఆధిపత్యాకాంక్ష, అదుపులో పెట్టడం కూడా హిస్టీరియా విశిష్టతలు హిస్టీరియాను జబ్బుల్లో చేర్చి,శారీరిక రుగ్మతల స్థాయికి సమానంగా చూడడం మరో ఆధునిక రీతిగా పెంపొందింది. ఇది 'కనిపెట్టిన' కల్పితరోగం. దీనికి ఆద్యుడు జీవ్ మార్టిన్ చార్ కాట్. ఇతడు నరాలజబ్బుల శాస్త్రజ్ఞుడు. ఆనాడు నరాల రోగాలకు చికిత్స లేదు. చార్ కాట్ కేవలం వైద్యుడే గాక,సార్ బోన్ యూనివర్శిటీలో ప్రొఫెసర్, సాల్ పెట్రిలో వైద్యుడు కూడా. ఇతడి చికిత్సలో వున్న రోగులు ఆస్పత్రిలో చేరడానికి-జబ్బు వున్నా లేకున్నా-పేదరికంలో మగ్గేవారు, సమాజానికి పనికిరానివారు, ఇతరులకు యిబ్బంది కలిగించేవారు వున్నారు. కుటుంబంలో తగిన శ్రద్ధ పొందలేనివారు, ఆస్పత్రిలో చేరితే సులభంగా వుంటుందనుకునేవారు వున్నారు. తక్కువ తరగతుల నుండి వీరు వచ్చారన్నమాట.

చార్ కాట్ గురించి ఫ్రాయిడ్ వ్యాఖ్యానిస్తూ అతడు ద్రష్ట అనీ, హఠాత్తుగా అతడికి విషయం గ్రహణంలోకి వస్తుండేదనీ అన్నారు. లక్షణాలుచూచి యిలాంటి నిర్ణయాలకు వచ్చేవాడు. ఇలా చూచి చూచి, ఒక నిర్ణయానికి వచ్చే ప్రత్యేక దృష్టి తనకున్నదని చార్ కాట్ గర్వించేవాడు. దీనిని నోసోగ్రఫీ అన్నారు. అంటే వ్యాధుల క్రమబద్ధ వివరణ అన్నమాట.

క్రైస్తవుల దేవుడు తొలుత తోటలో ఆదాంను వదిలేస్తే అతడు అన్నింటినీ వర్గీకరించి పేర్లు పెట్టాడని కథ. అలాగే తన వద్ద చేరిన రోగుల్ని రోజూ తిలకించి చార్ కాట్ పేరు పెట్టేవాడట. అమానుషమైన యీ వర్గీకరణ వైద్యంలో ప్రవేశపెట్టింది చార్ కాట్ కాగా, ఆధునిక మానసిక వైద్యం పేరిట దీనికి ఆమోదముద్ర వేశారు!

చార్ కాట్ తన రోగుల్ని యిలా నరాలజబ్బులవారిగా చెప్పడానికి లోగడ చనిపోయినవారి మెదడులు ఆయన పరిశీలించాడు. చార్ కాట్ కు  నాటి ఫ్రెంచి సమాజంలో పలుకుబడి వుంది. ప్రధాని రాంబెట్టాకు సన్నిహితుడు, రష్యా డ్యూక్ నికొలస్ కు స్నేహితుడు. ఫ్రెంచి-రష్యా సంధిలో ఆయన పాత్ర వుంది. ఉన్నతవర్గాలలో మెలిగిన చార్ కాట్, పేదరోగుల్ని (జబ్బులేని మానసిక నరాల ఫిర్యాదులవారిని) ఎలా చూచేవాడో గమనించవచ్చు.

ఇంట్లో పని తప్పించుకోడానికి ముంతే అనే ఒక రైతు యువతి చార్ కాట్ ఆస్పత్రిలో

		 ఈ పేజీలో చివరి మార్పు 8 ఆగస్టు 2018న 00:32కు జరిగింది.

మరిన్ని వివరాలకు వాడుక నియమాలను చూడండి.

